RELACION
PER PROJEKTLIGJIN

“PER
DISA SHTESA DHE NDRYSHIME NE LIGJIN NR. 8328, DATE 16.04.1998 “PER TE
DREJTAT DHE TRAJTIMIN E TE DENUARVE ME BURGIM DHE TE
PARABURGOSURVE”, | NDRYSHUAR”

. QELLIMI | PROJEKTAKTIT DHE OBJEKTIVAT QE SYNOHEN TE
ARRIHEN

Reformimi i sistemit té trajtimit té té dénuarve éshté njé nga prioritetet kyce té Ministrisé
sé Drejtésisé né drejtim té konsolidimit té shtetit té sé drejtés dhe garantimit té té drejtave té
njeriut.

Qéllimi kryesor i projektligjit “Pér disa shtesa dhe ndryshime ne ligjin nr. 8328 daté
16.04.1998 “Pér té drejtat dhe trajtimin e té dénuarve me burgim dhe té paraburgosurve”, i
ndryshuar”, éshté:

a) pérmirésimi i kushteve pér trajtimin e personave té dénuar me burgim pér té garantuar
respektimin e té drejtave dhe lirive té tyre themelore, né pérputhje me aktet e Bashkimit
Europian, aktet ndérkombétare né fuqi si dhe standartet e pranuara ndérkombétarisht, pérmes
futjes sé nocionit té burgut me regjim té hapur.

b) pérforcimi i sigurisé né burgjet e sigurisé sé larté, pérmes njé regjimi té posacém, gé
vendoset pér siguriné e institucioneve, kryesisht né parandalimin e lidhjeve té métejshme me
botén e krimit pér personat qé vuajén dénimin né burgun e sigurisé sé larté, pér vepra penale né
vecanti té rrezikshme, duke ndihmuar késhtu dhe né shképutjen pérfundimtare té tyre nga krimi.
Njé propozim i tillé béhet jo vetém pér arsye té sigurisé sé brendshem té institucionit, por edhe té
sigurisé sé jashtme. Né té tilla raste, edhe me kérkesén e Ministrit té Punéve té Brendshme,
Ministri i Drejtésisé mund té vendosé pezullimin né institucion ose né njé pjesé té tij e aplikimit
té rregullave normale té trajtimit té té burgosurve, né pérputhje me nevojat e rendit dhe té
sigurisé, duke parashikuar njé mekanizém té ri té bashképunimit mes sistemit penitenciar dhe atij
té mbrojtjes sé rendit, si njé pérgjigje e pérbashkét né luftén kundér kriminalitetit, sic mund té
jené veprat penale gé lidhen me akte terroriste apo me organizata kriminale.

c) parashikimi né ményré taksative i subjekteve gé vuajné dénimin e tyre né njé burg té
sigurisé sé larté, pa gené nevoja té shprehet gjykata posacérisht pér kété fakt, cka ka Iéné vend
pér abuzime né praktike.

Propozimi i késaj nisme vjen si nevojé e pérmbushjes sé detyrimeve gé vijné nga njé séré
aktesh ndérkombétare né té cilat Shqipéria éshté palé si: Konventa Evropiane pér Mbrojtjen e té
Drejtave té Njeriut dhe Lirive Themelore, Konventa Evropiane pér Parandalimin e Torturés dhe
té Trajtimit ose Ndéshkimit Cnjerézor ose Degradues, si dhe plotésimin e rekomandimeve té

pérditésuara mbi standardet e trajtimit né burgje té Komitetit t& Ministrave té Késhillit té Europés
dhe rekomandimeve specifike té Komitetit pér parandalimin e torturés. Kéto rekomandime
kérkojné rritjen e garancive ligjore pér parandalimin e shkeljeve té kétyre té drejtave duke véné
theksin né pérmirésimin e kushteve té trajtimit pér personat e dénuar.

Burgjet jané njé realitet gé i pérkasin ¢do vendi, pavarésisht nga niveli ekonomik apo
zhvillimi social-politik i tij. Burgjet pérbéjné njé mozaik mjaft té larmishém qé karakterizohet
nga njé diversitet formash té organizimit, administrimit, godinash dhe kushteve té vuajtjes sé
dénimit, té cilat kané ndryshuar né ményré té pandérpreré né kohé dhe hapésiré. Shqipéria ka
trashéguar nga e kaluara njé sistem té ashpér burgjesh. Ajo gé éshté e réndésishme éshté zgjedhja
e eksperiencave té cilat do té ishin nga shtete me demokraci té zhvilluar, duke iu pérshtatur
kushteve té vendit toné.

Ligji pér policiné e burgjeve e koncepton strukturén e burgjeve té ndaré né dy pjesé. Né
strukturén policore e cila do té keté si detyré vetém ruajtjen, sigurimin e burgjeve dhe shogérimin
e té burgosurve, si dhe struktura civile e cila do té keté si detyré trajnimin dhe rehabilitimin e
tyre. Né burgjet me regjim té hapur, punonjésit gé do té kené pér detyré ruajtjen, sigurimin e
burgjeve dhe shogérimin e té burgosurve, do té jeté né nivele minimale.

Ligji mbi té drejtat dhe trajtimin e té burgosurve vendos rregulla té reja mbi respektimin e
té drejtave dhe trajtimin e té burgosurve, duke pércaktuar si géllim parésor edukimin e tyre. Ky
ligj bén kategorizimin e burgjeve, né burgje té sigurisé sé larté, té sigurisé sé zakonshme dhe té
sigurisé sé ulét né institucione té vecanta. Por nisur nga nevoja pér krijimin e kushteve té duhura
pér zbatimin me rigorozitet té té gjitha detyrimeve qé rrjedhin nga kuadri ligjor ekzistues duke
siguruar qé té gjitha organet e zbatimit té ligjit té ofrojné njé trajtim njerézor té personave me liri
té kufizuar dhe shndérrimin e dénimit penal né njé mundési riedukimi, propozohet ky projektligj,
nisur dhe nga nevoja pér zhvillimin e njé strategjie té pérshtatshme pér sistemin e burgjeve dhe
kushtet sociale né Shqipéri, hartimin e programeve té specializuara pér té rritur punésimin e té
burgosurve pér ¢do burg duke patur parasysh kushtet e ¢do institucioni.

II. VLERESIMI | PROJEKTAKTIT NE RAPORT ME PROGRAMIN POLITIK
TE KESHILLIT TE MINISTRAVE, ME PROGRAMIN ANALITIK TE AKTEVE DHE
DOKUMENTE TE TJERA POLITIKE

Ky projektligj nuk éshté i parashikuar né programin analitik té projektakteve té miratuara
pér Ministriné e Drejtésisé pér vitin 2015. Ky projektakt propozohet né pérputhje me programin
politik t& Késhillit té Ministrave, gé parashikon se: Qeveria do té hartojé dhe zbatojé njé reformé
rrénjésore né sistemin e institucioneve té vuajtjes sé dénimeve penale, té shogéruar me trajnime
té vazhdueshme té personelit té kétyre institucioneve dhe pérmirésim té kushteve té jetesés e
sidomos té kujdesit shéndetésor ndaj té dénuarve.

I1l. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Projektligji propozohet me géllim:

a) nxitjen dhe pérmirésimin e funksionit té rehabilitimit social dhe riintegrimit pér té
dénuarit nga njéra ané, dhe

b) nga ana tjetér, forcimin e rendit dhe sigurisé né burgjet e sigurisé sé larté.

Pérmes kétij projektligji, ky funksion realizohet népérmjet parashikimit té njé regjimi té
posacém pér té dénuarit gé vuajné dénimin né njé burg té sigurisé sé larté, kur vértetohen arsye
serioze gé lidhen me rendin dhe siguriné publike. Né té tilla raste, edhe me kérkesén e Ministrit
té Punéve té Brendshme, Ministri i Drejtésisé mund té vendosé pezullimin né institucion ose né
njé pjesé té tij aplikimin e rregullave normale té trajtimit té té burgosurve, né pérputhje me
nevojat e rendit dhe té sigurisé. Pezullimi pérfshin kufizimet e nevojshme pér té ruajtur rendin
dhe siguriné né institucion si dhe pér té parandaluar lidhjet me jashté té té dénuarve pér kéto
vepra penale. Né té tilla raste, masa mund té zgjasé deri né njé vit dhe mund té zgjatet né ményré
té njéjté pér njé periudné té métejshme njé vjecare, kur ka dyshime té bazuara se vazhdojné
pérpjekjet pér té mbajtur lidhjet me elementé kriminalé nga jashté.

Nga ana tjetér, projektligji parashikon njé trajtim qé synon rehabilitimin social pér
riintegrimin e té dénuarve né jetén familjare, sociale dhe ekonomike, pérmes pérfshirjes né
legjislacionin shgiptar té burgjeve me regjim té hapur. Késhtu, kalimi i té dénuarve qé
pérmbushin kriteret ligjore né kéto institucione, do té shérbejé si njé fazé parapérgatitore pér
castin e lirimit té tyre. Pérgatitja pér riintegrim né burgjet me regjim té hapur lehtéson mé pas
jetén né liri.

Ky ndryshim propozohet pasi Institucionet e Ekzekutimit té Vendimeve Penale zbatojné
programe té rehabilitimit social, gé synojné modifikimin e sjelljeve kriminale dhe aftésimin me
shprehi sociale. Shogéria civile gjithnjé e mé shumé rekomandon qgé sistemi i burgjeve té hartojé
programe konkrete té pérgatitjes pér riintegrim, gé né paraburgim, duke Krijuar marrédhénie
institucionale edhe me aktoré té tjeré té pérfshiré né kété proces. Kalimi mé pas né regjim té
hapur, mundéson riintegrimin plotésisht té té dénuarve dhe rehabilitimin e tyre.

Njé burg i hapur éshté njé institucion penitenciar né té cilin i burgosuri kryen dénimin me
mbikéqyrje dhe perimetér sigurie minimal dhe nuk mbyllet né gelité e burgut. Ndérkohé qé
vuajné dénimin e tyre té burgosurit kané té drejté té punojné. Regjimi i burgjeve té hapura i
pérgjigjet njé séré problematikave gé kané té béjné me té dénuarit dhe institucionet e ekzekutimit
té vendimeve penale, si:

- Efikasiteti;

- Moderniteti;

- Ekonomizimi;

- Respektimi i té drejtave té njeriut;

- Integrimi territorial;

- Lufta kundér mbipopullimit.

Ideja éshté gé i burgosuri del nga IEVP né méngjes dhe shkon né vendin e punés sé tij. Pas
pérfundimit té punés, ai menjéheré do té kthehet né institucion dhe té mbetet aty deri né

méngjesin tjetér, né qofté se ai nuk ka leje ose pushime. Né institucion, té burgosurit mund té
marrin pjesé né aktivitete t€ kohés sé liré, té zhvillojné aktivitete sportive dhe té pérfitojné né
trajtimin e ofruar atje. Shumicén e fundjavave i burgosuri mund t'i kalojé me familjen e tij. Té
burgosurve né njé burg me regjim té hapur sigurisht gé do t'u duhet t'i pérmbahen né ményré
strikte rregullave té specifikuara. Konsumi i alkoolit ose kthimi me vonesé mund té c¢ojé
zhvendosjen e té burgosurit né burgje té mbyllura. Megjithaté, rregullat specifike do té
pércaktohen né veté rregulloren e brendshme te institucionit. 1 burgosuri vendoset me miratimin
e tij né njé burg me regjim té hapur kur i plotéson kushtet e vecanta pér t'u vendosur né njé
institucion té tillé dhe ky kalim nuk nénkupton gé ai t'i shpétojé dénimit me burgim dhe as té
abuzojé me mundésité e ofruara nga burgjet e hapura pér té kryer krime té tjera.

Burgjet e regjimit té hapur jané té domosdoshme pér té arritur njé bashkéjetesé normale,
duke rritur pérgjegjshmériné e té dénuarve, pér té cilét vlerésohet se dénimi gé kané pérmbushur
deri né castin e kalimit té tyre né burgjet me regjim té hapur, ka pérmbushur géllimin edukues té
tij. Qéllimi i regjimit té hapur éshté nxitja e aftésisé sé intergimit social pozitiv té té dénuarve,
duke i mbéshtetur ata dhe duke favorizuar késhtu pérfshirjen e tyre progresive né komunitet. Ky
regjim nxit pérgjegjshméring, integrimin, forcon lidhjet familjare dhe shoqérore té té dénuarit,
sigurisht me bashképunimin dhe koordinimin me institucionet gé do té ndihmojné integrimin e
tij.

Ministria e Drejtésisé pérmes kétij projektligji, kérkon té hapé rrugén pér Krijimin e
institucioneve té ezkekutimit té dénimeve penale me regjim té hapur. Pas kétij hapi, masa
konkrete do té ndérmerren pérmes Drejtorisé sé Pérgjithshme té Burgjeve, duke rritur
bashképunimin me organiziata jofitimprurése gé kané né fokus rehabilitimin e té dénuarve si dhe
me Shérbimin Kombétar té Punés, pér té mundésuar né vazhdimési pérmbushjen e sé drejtés sé
té dénuarve né prag té lirimit pér t'u trajtuar me shérbime pér t'u mbéshtetur financiarisht né
pérpjekjet e tyre pér gjetjen e njé pune fitimprurése té pérshtatshme pér cilésité individuale dhe
aftésité profesionale.

Burgjet me regjim té hapur, né praktikén ndérkombétare, jané cilésuar si burgje me
rezultate té larta sa i pérket rehabilitimit té t& dénuarit dhe pérmbushjes sé funksionit t& dénimit.
Vende si Anglia, Gjermania, Holanda, Spanja, Zvicra, Luksemburgu, Polonia, etj., kané aplikuar
tashmé kété regjim pér njé kategori té dénuarish, regjim ky gé éshté vlerésuar tepér pozitiv né
drejtim té té drejtave dhe lirive té personave té dénuar.

Thelbi i kétij sistemi éshté rehabilitimi social, vetégeverisja, gasja né mjedisin social, dhe
kostoja e ulét. Ky sistem lejon gé shoqgéria té rifitojé besimin né personin gé ka kryer njé vepér
penale, pjesérisht nga rezultatet gé ka treguar né vendet e tjera ky sistem dhe pjesérisht pér shkak
té efekteve pozitive gé paraget ky sitem tek i dénuari. Qéllimi pér krijimin e burgjeve me regjim
té hapur, éshté krijmi i institucioneve ku toleranca, mirékuptimi, getésia, ndérveprimi, puna dhe
késhillimi do té zévendésojné konceptin e vjetér té dénimit me rehabilitimin social té autoréve té
veprave penale, duke parandaluar késhtu né ményré efektive recidivizmin dhe duke i pérgatitur
té dénuarit pér jetén né liri.

Nga ana tjetér, pérmes kétij projektligji, synohet t'i jepet zgjidhje ligjore njé problemi me
té cilin éshté ndeshur né praktiké Drejtoria e Pérgjithshme e Burgjeve. Dispozitat aktuale té ligjit
nr. 8328/1998, parashikojné se vendosja e té dénuarit né burgun e sigurisé sé larté kur nuk éshté
shprehur gjykata me vendim, béhet me kérkesé té prokurorit tek ajo gjykaté[...]. Sipas té dhénave
té vitit 2015, né fakt rezulton se pér rreth 50 té dénuar me dénime mbi 15 vjet burgim, gjykata
nuk éshté shprehur, cka ka véshtirésuar punén e Drejtorisé sé Pérgjithshme té Burgjeve pér
vendosjen e tyre népér institucionet e ekzekutimit té vendimeve penale. Né kété drejtim, pas
shqyrtimit té té dhénave statistikore nga Drejtoria e Pérgjithshme e Burgjeve, ky projektligj
synon pércaktimin e kritereve dhe té procedurave té garta pér shpérndarjen e subjekteve té
dénuar me burgim népér institucionet e ekzekutimit té vendimeve penale, duke garantuar
njékohésisht té drejtat dhe lirité e tyre.

IV. VLERESIMI | LIGJISHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E NDERKOMBETAR

Né pérputhje me nenin 26 té ligjit nr. 9000, daté 30.01.2003 “Pér organizimin dhe
funksionimin e Késhillit t&¢ Ministrave, ministri i Drejtésisé, éshté autoriteti i deleguar pér
propozimin e kétij projektligji. Ndaj edhe nisma e propozuar, paragitet si njé iniciativé pér
shqyrtim dhe miratim nga Késhilli i Ministrave, né mbéshtetje té neneve 78 dhe 83, pika 1, té
Kushtetutés.

V. VLERESIMI I SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE

Ky projektligj nuk synon pérafrimin me legjislacionin komunitar, ndaj edhe nuk ka
vlerésim té shkallés sé pérafrimit.

VI. PERMBLEDHJE SHPJEGUESE E PERMBAJTJES SE PROJEKTAKTIT
Projektligji pérbéhet nga 7 nene.

Neni 1, parashikon shtimin e njé dispozité té re pas nenit 6 té ligjit. Kjo dispozité e re,
parashikon se kur vértetohen arsye serioze gé lidhen me rendin dhe siguriné publike, edhe me
kérkesén e Ministrit té Punéve té Brendshme, Ministri i Drejtésisé mund té vendosé pezullimin
né institucion ose né njé pjesé té tij aplikimin e rregullave normale té trajtimit té té burgosurve,
né pérputhje me nevojat e rendit dhe té sigurisé. Pezullimi pérfshin kufizimet e nevojshme pér té
ruajtur rendin dhe siguriné né institucion si dhe pér té parandaluar lidhjet me jashté té té
dénuarve pér kéto vepra penale. Né té tilla raste, masa mund té zgjasé deri né njé vit dhe mund té
zgjatet né ményré té njéjté pér njé periudhé té métejshme njé vjecare, kur ka dyshime té bazuara
se vazhdojné pérpjekjet pér té mbajtur lidhjet me elementé kriminalé nga jashté. Njé rregullim i
tillé éshté vlerésuar i nevojshém pér rastet e veprave penale gé lidhen me terrorizmin apo me
krimin e organizuar, ku kontrolli i lidhjeve me jashté té té dénuarit éshté i domosdoshém pér

5

Relacion shpjegues pér projektligjin “Pér disa shtesa dhe ndryshime né ligjin nr. 8328, daté 16.4.1998,
"Pé&r té drejtat dhe trajtimin e té dénuarve me burgim dhe té paraburgosurve”, té€ ndryshuar”




parandalimin e veprave té tjera penale. Njé parashikim i tillé éshté marré nga modeli italian.
Késhtu, té dénuarit gé i nénshtrohen kétij regjimi té posacém kufizohen brenda institucionit né
geli té posacme, té ndaré nga pjesa tjetér e té dénuarve dhe ndaj tyre zbatohen masat e
méposhtme:

a) Masa té sigurisé sé larté té brendshme dhe té jashtme, kryesisht né lidhje me nevoja pér té
parandaluar kontaktet me té dénuarit e tjeré, lidhjet me elementé kriminalé nga jashté apo me
persona me precedenté penalé.

b) Lejimin e njé takimi né muaj, né interval kohor té pércaktuar, né ambiente gé nuk lejojné
kalimin apo dhénien e sendeve gjaté takimit.

c) Lejimin e takimeve vetém me familjaré, me pérjashtim ré rrethanave té jashtézakonshme, kur
njoftimi éshté béré mé paré dhe me miratimin e drejtorit té institucionit.

d) Lejimin e njé bisede mujore telefonike me familjarét apo béshkéjetuesin, me kohézgjatej
maksimale dhjeté minuta, e cila mund té regjistrohet.

e) Kufizim né sendet gé mund té marré nga jashté, sipas pércaktimeve né rregulloren e
brendshme té institucionit.

f) Kontroll i korrespondencés, pérveg asaj me subjektet e pércaktuar né nenin 43 té kétij ligji.

g) Kufizimi i kohés sé shpenzuar jashté, e cila nuk mund té kryhet né grupe prej mé shumé se
katér personash, nén mbikéqyrje té posacme, pér té siguruar pamundésiné absolute té
komunikimit midis té burgosurve.

Rregullimet e mésipérme pér takimet nuk do té zbatohen pér avokatin e té dénuarit, takimet
me té cilin mund té béhen deri né tre heré né javé.

Dispozita parashikon gé ndaj Urdhrit t¢ Ministrit té Drejtésisé pér pezullimin e regjimit
normal té trajtimit té té dénuarit, mund té béhet ankim né gjykatén e rrethit gjygésor ku ndodhet
institucioni brenda 10 ditéve. Ankimi nuk pezullon zbatimin e regjimit té posagém.

Neni 2, parashikon shtimin né nenin 12 té ligjit té konceptit té burgut té sigurisé sé hapur,
kuptimi i té cilit jepet né nenin 6 té projektligjit, si institucioni, né té cilin i dénuar kryen dénimin
me mbikéqyrje dhe perimetér sigurie minimal dhe nuk mbyllet né gelité e burgut. Ndérkohé qé
vuajné dénimin e tyre, té dénuarit kané té drejté té punojné.

Parimi themelor i regjimit té hapur éshté reduktimi né maksimum i privimit té lirisé, pér té
zhvilluar né ményré efektive kushtet e jetesés dhe ndérveprimin midis jetés né burg dhe botés sé
jashtme. Kjo arrihet népérmjet krijimit t€ njé regjim jete sa mé normal, pa kontroll té
pérhershém e té vazhdueshém nga punonjésit e instituciooneve té ekzekutimit té dénimeve
penale, me mundési té lirisé sé lévizjes brenda dhe jashté institucionit. Risocializimi, rehabilitimi
i té dénuarve éshté arsyeja gé justifikon aplikimin e burgjeve me regjim té hapur.

Eshté e garté gé jo té gjithé té dénuarit mund té kualifikohen pér burgjet me regjim té
hapur. Projektligji parashikon gé burgjet me regjim té hapur jané institucionet, ku vuhet dénimi
pér té dénuarit pér kundérvajtje penale, pér vepra penale nga pakujdesia dhe pér vepra té tjera
penale, dénimi i té cilave nuk i kalon 5 vjet burgim. Kualifikohen pér t'u transferuar né kéto
burgje té dénuarit gé u ka mbetur pér té vuajtur mé pak se 2 vjet burgim dhe kané respektuar
rregulloren e brendshme té institucionit.

Sa mé sipér, kriteret pér transferimin né burg té regjimit t& hapur jané té njéjtat me kriteret
pér transferimin né burgun e sigurisé sé ulét. Pér pasojé, dhe pér transferimin e té dénuarve né
njé burg té regjimit t& hapur, éshté parashikuar gé vendimi té merret nga njé Komision
Transferimi, dhe jo nga gjykata, si¢ éshté parashikuar pér ndryshimin e klasifikimit nga
institucion i sigurisé sé larté, né institucion té sigurisé sé zakonshme, apo té ulét. Kjo pér arsye
se, pér sa kohé gé ka njé vendim gjykate pér transferimin e njé té dénuari né njé institucion té
sigurisé sé ulét, nuk éshté mé e nevojshme investimi i gjykatés pér transferimin e tij né njé
institucion me regjim té hapur, kur Kkriteret ligjore jané té njéjta dhe gjykata éshté shprehur njé
heré.

Projektligji parashikon se Komisioni i Transferimit kryesohet nga Drejtori i Pérgjithshém i
Burgjeve dhe ka né pérbérje:

a) tre pérfagésues té Drejtorisé sé Pérgjithshme té Burgjeve, pérkatésisht nga sektori ligjor; nga
sektori i ¢éshtjeve shogérore dhe nga sektori i ¢éshtjeve shéndetésore, té cilét do té mund té
béjné njé vlerésim té pérgjithshém mbi personin e dénuar, pér té paré nése mund té transferohet
né njé burg me regjim té hapur;

b) drejtorin e institucionit ku vuan dénimin i dénuari, i cili ka informacionin e nevojshém mbi
sjelljen e té dénuarit gjaté vuajtjes sé dénimit;

c) njé pérfagésues nga Avokati i Popullit, duke gené se éshté institucioni gé i udhéhequr nga
parimet e paanésisé, konfidencialitetit, profesionalizmit dhe pavarésisé ushtron veprimtariné né
mbrojtje té té drejtave dhe té lirive té njeriut, té parashikuara né dispozita kushtetuese dhe né
ligje;

d) njé pérfagésues nga shoqéria civile.

Rregullat pér pérzgjedhjen e pérfagésuesit nga shogéria civile, organizimin, funksionimin,
ményrén e vendimmarrjes sé Komisionit té transferimit do té pércaktohen né Rregulloren e
Pérgjithshme té Burgjeve.

Né ndryshim nga institucionet e tjera té ekzekutimit té vendimeve penale, burgjet me
regjim té hapur karakterizohen nga mungesa e mjeteve passive represive, nga njé disipliné e
pranuar nga ana e té dénuarve dhe nga puna e tyre, si dhe pjesémarrja né aktivitete té shkollimit,
trajnimit, terapeutike, dhe eventet kulturore dhe sportive, té organizuara jashté burgut.

Pér té vendosur orientimin drejt té regjimit té& hapur té burgut, Komisioni i transferimit do té
bazohet né:

- Qéndrimin e té dénuarit kundrejt veprés.

- Niveli i respektimit té rendit dhe disiplinés nga i dénuari.

- Qéndrimi i té dénuarit né puné.

- Karakteri i marrédhénieve té té dénuarit me familjen e tij dhe se si ai kryen detyrimet e
mirémbajtjes.

- Sjellja e té dénuarit vis-a-vis té dénuarve té tjeré dhe personelit.

- Ndryshimet né sjelljen e té dénuarit gqé nga vlerésimi i fundit.

Punésimi i té dénuarve jashté IEVP-sé nuk éshté i pamundur. Pér kété do té keté njé plan
masash, kjo né pérputhje dhe me programin politik té Késhillit t¢ Ministrave, gé parashikon

se: Qeveria do té hartojé dhe zbatojé njé reformé rrénjésore né sistemin e institucioneve té
vuajtjes sé dénimeve penale.

Neni 3 i projektligjit, parashikon riformulimin e nenit 13 té ligjit, duke sanksionuar se
burgu i sigurisé sé larté éshté institucioni ku ekzekutohen vendimet me burgim pér subjekte té
dénuar pér krimet e parashikuara nga nenet: 77 “Vrasja me dashje né lidhje me njé krim tjetér’,
78 “Vrasja me paramendim’, 100 ‘Marrédhénie seksuale ose homoseksuale me té mitur’, 101
‘Marrédhénie seksuale ose homoseksuale me dhuné me té mitur t¢€ moshés 14-18 vje¢’, 102
‘Marrédhénie seksuale me dhuné me té rritura’, 102/a *Marrédhéniet homoseksuale me dhuné
me té rritur’, 103 *Marrédhénie seksuale ose homoseksuale me persona té pazoté pér t’u
mbrojtur’, 104 *‘Marrédhénie seksuale ose homoseksuale me kércénim me pérdorimin e armés’,
141 “Vjedhja me pasojé vdekjen’ té Kodit Penal, si dhe ku ekzekutohen vendimet me burgim pér
subjekte té dénuar pér krimet gé gjykohen nga gjykata e krimeve té rénda. Né ndryshim nga
dispozita aktuale, projektligji parashikon tashmé né ményré taksative subjektet qé vuajné
dénimin e tyre né njé burg té sigurisé sé larté, pa gené nevoja té shprehet gjykata posagérisht pér
kété fakt, cka ka 1éné vend pér abuzime né praktiké. Nga ana tjetér, ndryshimi i klasifikimit té
sigurisé nga institucionet e ekzekutimit té vendimeve penale té sigurisé sé larté né institucione té
tjera té ekzekutimit té dénimit do té vazhdojé té béhet me kérkesé té prokurorit, té dénuarit ose
pérfagésuesit té tij ligjor, prané gjykatés sé rrethit gjygésor ku ndodhet institucioni, por vetém
pasi t'i keté kryer jo mé pak se %2 e dénimit.

Neni 4 i projektligjit riformulon nenin 14 té ligjit, duke parashikuar gé burgu i sigurisé sé
zakonshme éshté institucioni, ku ekzekutohen vendimet me burgim pér subjekte t& dénuar me
burgim pér subjekte té dénuar me burgim mbi 5 vjet, me pérjashtim té atyre gé vendosen né
institucione té vecganta, né burgun e sigurisé sé larté apo né burgun e sigurisé sé ulét. Né kété
dispozité, parashikohet se edhe ndryshimi i klasifikimit té sigurisé nga institucionet e
ekzekutimit té vendimeve penale té sigurisé sé zakonshme né institucione té tjera té ekzekutimit
té dénimit do té béhet me kérkesé té prokurorit, té dénuarit ose pérfagésuesit té tij ligjor, prané
gjykatés sé rrethit gjygésor ku ndodhet institucioni, pasi t'i keté mbetur pér té vuajtur jo mé pak
se 5 vjet burgim. Njé parashikim i tillé ofron njé garanci mé shumé pér vendosjen e té dénuarit
né institucionin e duhur té ekzekutimit té dénimeve penale, duke vlerésuar né ményré objektive
sjelljen e tij gjaté periudhés sé dénimit dhe masén né té cilén dénimi i ekzekutuar ka arritur
funksionin e tij rehabilitues, pér té vendosur té dénuarin né njé institucion té ekzekutimit té
vendimit me siguri mé té ulét, duke mundésuar késhtu vijimin e procesit té rehabilitimit té tij me
programe té posagme.

Neni 5 i projektligjit, parashikon riformulimin e nenit 15 té ligjit, duke hequr parashikimin
aktual té dispozités, sipas té cilés Drejtori i Pérgjithshém i Burgjeve, me kérkesé té drejtorit té
institucionit ku i dénuari po vuan dénimin, apo me nismén e vet, pér té dénuarit gé u ka mbetur
pér té vuajtur mé pak se 2 vjet burgim dhe kané respektuar rregulloren e brendshme té
institucionit, mund té vendosé transferimin e tyre né njé burg té sigurisé sé ulét. Ky shfugizim
vjen pér arsye se né nenin 4 té projektligjit, éshté parashikuar se ndryshimi i klasifikimit té
sigurisé nga institucionet e ekzekutimit té vendimeve penale té sigurisé sé zakonshme né

institucione té tjera té ekzekutimit té dénimit béhet me kérkesé té prokurorit, t€ dénuarit ose
pérfagésuesit té tij ligjor, prané gjykatés sé rrethit gjygésor ku ndodhet institucioni.

VII. INSTITUCIONET DHE ORGANET QE NGARKOHEN PER ZBATIMIN E
AKTIT

Pér zbatimin e kétij projektakti ngarkohet Drejtoria e Pérgjithshme e Burgjeve.

VIIL. MINISTRITE, INSTITUCIONET DHE SUBJEKTET E TJERA QE KANE
KONTRIBUAR NE HARTIMIN E PROJEKTAKTIT

Projektligji 1 éshté pércjellé pér mendim gjaté fazés sé paré té konsultimit ministrive té
linjés, Prokurorisé sé Pérgjithshme dhe Avokatit té Popullit. Né vijim té komenteve té ardhura,
projektligji éshté ripunuar dhe do t'i nénshtrohet fazés sé dyté té konsultimit.

Né nismén e ndérmarré, jané mbajtur né konsideraté pikérisht té dhénat statistikore té
Drejtorisé sé Pérgjithshme té Burgjeve, nga analizimi i té cilave éshté paré se persona té dénuar
pér vepra penale té rénda, vujané dénimin né institucione té ekzekutimit té dénimit penal té
sigurisé sé zakonshme, pér shkak se gjykata nuk éshté shprehur né vendim pér vendosjen e tyre
né njé institucion té sigurisé sé larté.

IX. RAPORTI | VLERESIMIT TE TE ARDHURAVE DHE SHPENZIMEVE
BUXHETORE

Efektet financiare té kétij projektligji do té pérballohen nga buxheti i akorduar Ministrisé
sé Drejtésisé. Hapja e burgjeve me regjim té hapur, né vijimési do té ndikojé pozitivisht né
buxhetin e shtetit. Pér shkak té natyrés sé vecanté té kétyre institucioneve, nevoja pér burime
njerézore éshté minimale né kéto lloj institucionesh. Regjimi i burgjeve té hapura i pérgjigjet njé
séré problematikash gé kané té béjné efikasitetin e dénimit, dhe ekonomizimin e shpenzimeve
nga buxheti i shtetit pér té dénuarit gé vuajné dénimet né institucionet e tjera té ekzekutimit té
vendimeve penale.

MINISTRI

NASIP NACO

